“Хуш киләсең ,Яңа ел!”
 Зал матур итеп бизәлгән. Ике алып баручы чыга.

 Роза. Кадерле укучылар, укытучылар , килгән кунаклар!

   Декабрь бураннары, кышкы салкыннарда җемелдәгән йолдызлар алып килгән Яңа ел белән котлыйм! 
 Бәйрәмебез мөбәрәк, ризык тулы өстәлләребез түгәрәк, күңелле, куанычлы булсын! Эшләребез уң булсын, чәчәк атсын, күңелләребездәге мәрхәмәтлелек нуры сүнмәсен!
Зилә.  Яңа елда һәр көнебез кояштай балкып торсын, кайгы-хәсрәт читләтеп үтсен. Бер-беребезгә шәфкатьле булыйк, елмаеп яшик!

                           “ Елмай “ җыры башкарыла. 5,6 сыйныфлар.

Роза. Искесе дә әйбәт иде,

          Тагын килде Яңа ел.

           Яңа елда йолдызлар да

           Балкыбрак яна ул.

          Әйлән- бәйлән уйнашырбыз,

          Теләшербез теләкләр.

           Кыш бабай да килер безгә,

           Өләшер шәп бүләкләр. 
Зилә. Кыш бабайга якынча ике мең яшь. Якынча дим, чөнки туган вакытын ул үзе дә
Оныткан инде.Туган көнен генә хәтерли -18 ноябрь.Ни өчен 18 ноябрь дисеңме? Табигатьтә кышның чын-чынлап хакимлек итә башлаган вакыты бу.Кыш бабайның кулына тылсымлы таягын алган вакыты Табигатьнең йокыга талып, болын-кырларны, урман-тугайларны ак кар күмеп, елга һәм күлләрне боз каплаган мәле.
  Кыш бабайның эше җәй уртасыннан ук башлана. Балаларга бүләкләр өлгертәсе бар аның. Капчыгына бүләкләрне үзенең кечкенә дәфтәренә карап сала ул. Аңа һәр баланың еллык тәртибе язылган. Тәртипсезләр йортын бабай урап узачак.

  Яңа ел төнендә бүләк тулы дәү капчык чана түренә менеп кунаклый.Кыш бабайның башында йомшак бүрек, өстендә чигеп бизәлгән тун, кулларында җылы бияләй, аягында киез итекләр. Бүләк өләшергә бабйның оныгы- Кар кызы да булыша.

  Әнә кар диңгезен буранлатып, тирә-якны көмеш кыңгырау чыңына күмеп, чанага җигелгән өч ат ашкынып чаба. Тояк астыннан утлы бозлар чәчри. Безгә Кыш бабай ашыга. Кыш бабай!!!
 Әйдәгез бергәләп Кыш бабай белән Кар кызын чакырыйк.
  Кыш бабай белән Кар кызы килеп керәләр.

  Роза. Әй Кыш бабай, Кыш Бабай!

           Хуш киләсең, уз бире.

           Шатланышып, җыр белән

           Каршылыйбыз без сине.

 Кыш бабай.  Исәнмесез, балакайлар,

                        Юксынмагыз, килдем мин.

                       Миннән башка бәйрәм булмас,

                       Көтәсездер, дидем мин.

                       Күрәм, чыршыгыз бизәлгән,

                       Сез дә үсеп киткәнсез.
                       Рәхмәт сезгә , балалар,

                       Мине сагынып көткәнсез!

                       Әйдә, килегез тизрәк, 

                        Ясыйк матур түгәрәк.

                       Сезгә кунаклар килгән,

                       Уйныйк, җырлыйк бергәләп!

        “ Исәнме , Кыш бабай” җыры хор белән башкарыла.

       Кыш бабай. Мин үзем белән кызымны Кар чәчәгемне дә алып килдем .

Кызым, яле таныштыр әле үзең белән.

       Кар кызы. Кар буранда тудым мин, 

                         Кар биләүдә үстем мин.

                         Кар биләүдә үстем мин,

                         Кар сулары эчтем мин.

                         Карлы-бозлы күлмәгем.
                         Капрон челтәр итәгем.
                          Ап-ак, ап-ак кар чәчәкләр

                         Сезгә бүләк итәрмен.

Мин биимен, җырлыймын,
Буран уйнап торганда.
Биеп аргач ял итәмен

Чыршы үскән урманда.

                                      Мин салкыннан курыкмыйм ,
                                      Мин кар-буран яратам

                                      Бизәп йөрим бар дөньяны,
                                      Кар бөртеге таратам.

(Кар бөртекләре сибә)
 Ә хәзер әйдәгез чыршы тирәли җырлар җырлап әйләник.

 “ В лесу родилась ёлочка», « Төрле-төрле утлар яна”, “ Маленькой ёлочке”
җырлары башкарыла.
Кыш бабай. 

 Мин сезгә , балалар, зур бүләкләр белән килдем. Менә хәзер сезгә “ Кар бөртекләре –шоу” игълан итәбез.
Ягез әле түгәрәкләнеп басыйк. Ай һәм Кояш дип санап чыкканнан соң ике түгәрәк 

Кара-каршы басып “ Исәнме, дустым “ уены уйнатыла.

Кыш бабай. Ай һәм Кояш командаларына 1 турны игълан итәм.

Ул “ Тапкырлар” бәйгесе дип атала. Кем беренче кул күтәрә , шул команда җавап бирә. Әйдәгез башладык.
1.  Елга ул тик бер килә.
Ул килсә, җир гөр килә.

Яшел чыршы әйләнә

Якты заллар күркенә. ( Яңа ел)

2. Кыш бабайның юлдашы.

Аның белән гел бергә.

Шуңа аны җәй көне 

Мөмкин түгел күрергә.

Җәй көне ул бөтенләй

Мөмкин хәтта эрергә,

Суга әверелергә. ( Кар кызы)

3.Килә бары кыш җиткәч,

Иске ел үтеп киткәч.

Үзе белән һәрвакыт

Яңа ел алып килә.

Бүләк тулы капчыгын

Иңенә салып килә. ( Кыш бабай)

4. Авылда бар, калада юк,

Савытта бар, табада юк. ( В хәрефе)

5. Урамга чыксам . кыйныйлар,

Өйгә керсәм таптыйлар.

Ә үземне һәрвакытта

Бик матур дип мактыйлар. ( Келәм)

6.Үлән генә ашый үзе,
Гайрәт чәчеп карый күзе.

Егәр –көче ташып тора

Зур мөгезле башын бора.( Үгез)

7. Кыш нәрсә белән бетә? ( Ш хәрефе)

8. Ике аяклы үгез,
Маңгаенда куш мөгез ( велосипед)

9.Бик күп укый, 

Бер дә белеме юк.( Күзлек)

10. Кечкенә генә чүлмәктә елтыр-елтыр май кайный.( Күз)
  ( жюри сүз ала)

 2 тур . Кыш бабай. 

Мин сезне хәзер сүзләр патшалыгына алып китәм.

Яңа елда тәм-том ашап тәмлетамакларга әйләнеп бетәсез.

Тәмлетамак сүзеннән  исемнәр ясап языгыз.

 3 тур . капитаннар ярышы.

Рәсем ясыйлар күзләрен бәйләп.

 Жюри котлап китә.

 Роза. Кыш бабай без дә сезгә бүләк әзерләдек.
Безнең “ Тылсымлы кыш “ концертын  рәхим итеп карагыз.

Роза.

.    Әй кыш-матур, кыш-матур, 

             Хуш киләсең, уз бире!
             Кунак булып килер дип, 

             Күптән көттек без сине.

Әй Кыш-матур, Кыш-матур,

Хуш киләсең, уз бире.

Шатланышып җыр белән

Каршылыйбыз без сине.

Җырлый 6 сыйныф егетләре. “ Яңа ел көтә.”

Зилә. Яңа елны каршылыйбыз
Шатлыклы җырлар белән.

Матур булып балкып торган 

Якты йолдызлар белән.

Сезнең өчен җырлый якты йодызыбыз Роза.

 Зилә.

Әйдә, басыйк парлашып,

Тормыйк әле шаккатып.

Чыршыга биеп күрсәтик,

Аяклар тыпырдатып.

Сезнең өчен бии Гөлшат.

Роза.Дус яшәргә кирәк җир йөзендә, 
Дуслар кирәк һәрбер кешегә.

Дуслык булса яшәү дә күңелле,

Уңай була һәрбер эшең дә.

Сезнең өчен җыр башкара Ранил.

“ Әле дә дуслар бар”

Зилә. Дуслар янда чакта көн кояшлы,

 Гомер матур биб-җыр белән.

Якын дуслар белән бергә

Уйныйк без әйлән-бәйлән.

6 сыйныф. “ Дуслык турында җыр”

 Роза.

Нинди гаҗәп:

Һәр кешегә бәйрәм бүген.

Бар да матур киенгән.

Яңа елда җирне бизәп,

Гүя энҗе сибелгән.

Бию остасы энҗебез Зилә татар халык биюен башкара.
Роза .

Кыш бабай, Кыш бабай,

Кунакка килдең безгә.

Уйнадык та, җырладык та,

Бәлки биерсең син дә?

Кыш бабай белән бар балалар татар халык биюен башкаралар.

  Кыш бабай.
Зилә.Әй Кыш бабай, Кыш бабай,

             Безнең сөйгән кунак син.

            Ямьле үтсен кичәбез,

             Безне көлдер, уйнат син.

  Кыш бабай. Мин рекодлар китабы алып килдем .

1.Хәзер монда иң озын толымлы кызларны чакырам.

2. Иң озын егетләрне чакырам.

3. Иң түгәрәк егетләрне чакырам.

4. Иң кыска итәкле кызларны чакырам.

Кар кызы “ Ябалак-ябалак кар”уены уйната.
Һәр балага “ кар бөртекләре ( кечкенә мамык кисәкләре ) бирелә. Балалар сигналдан соң, кар бөртеген һавага ыргытырга һәм астыннан өреп торырга тиеш. Кемнең кар бөртеге һавада озаграк тора, шул җиңүче була.
     Роза. Кыш бабай безнең нинди оста икәнебезне күрдең инде. Әле без укуда да сынатмыйбыз. Безнең арада
Без шигырьләр дә чыгарабыз, әкиятләр иҗат итәбез, татар халык биюләрен бик теләп башкарабыз. Менә сезнең каршыгызда хәзер татар егетләре чыгыш ясаячак.

5 сыйныф егетләре бии, җырлый.
 Зилә. Бөтерчектәй бөтерелә,
           Йә тирбәлә ак карлар...

           Кыш-буяучы, табигатьне

           Буяп чыккан , акшарлап!

Роза.            Куе зәңгәр томан булып

           Урманга эңгер төшә.

           “ Җиһан тыныч йокласын”,-дип,

           Җил йөри мендәр түшәп...

Җырлый Фаттахова Гөлназ.

 Зилә.          Чиксезлектә, җем-җем балкып,

           Йолдызлар нидер көтә.

            Шунда очып китәр сыман

            Чыршы-яшел ракета!

Роза. Ылыс-канатларда-бәсләр,

          Яна әнә елкылдап...

          Вакыт безгә алып килә

          Яңа ел- яңа китап!

                            Сезнең өчен заманча бию башкара 5 нче сыйныф кызлары.
   Зилә. Янә бер ел артта калды,
            Калды артта моңаеп...

           Ниләр безгә вәгъдә итә?-

            Алдыбызда: Яңа ел!

Роза. Булыр микән йөзе һәрчак

          Кояш кебек гел көләч?

         Куандырыр микән безне

         Һәрбер көне- ул килгәч?!

                         Ә хәзер сезне Фәнзил татар биюе белән куандырыр. 
                           7 сыйныф егетләре шигырьләр сөйлиләр
Зилә. Карлар ява тын гына,

           Карлар куна учларга...

           Ак бәхетләр, шатлыклар-

           Бездән теләк дусларга!

                        Сәхнәләштерелгән тамаша. 5 сыйныфлар.

Роза. 
. Яңа елкай, балкып кил син, 
           Шатлык белән генә кил:

            Әтиләр дә, әниләр дә,

          Бабайлар да, әбиләр дә,

          Апалар да, абыйлар да,

          Һәм, әлбәттә,сабыйлар да-

          Сөенсеннәр гелән-гел!

           Хуш киләсең, Яңа ел!
  Яңа ел. Бигрәкләр дә матур дөнья!

               Җиргә аклык бөркелә..

               Гүзәллеккә таңнар калып,

               Бер елмаям , бер көләм.

               Кешеләрнең бик сагынып

               Мине көткәнен беләм.

 Барысы бергә.       Хуш киләсең, Яңа ел!!!

                       .
Кыш бабай. Әнә! Сәгатем суга, 
                        Кирәк миңа китәргә.

                        Каршылагыз Яңа елны,

                        Күп калмады көтәргә

                       Авырмагыз һичкайчан да,

                        Бик бәхетле булыгыз!

                       Матур атсын һәр яңа таң,

                       Тыныч булсын көнегез.

Бергә. Хуш, Кыш бабай!

Роза .   Әйдәгез Кыш бабабызны Җыр белән озатыйк.

6 сыйныф кызлары “ Үз җырыбыз” җырын башкара.
Лоторея уйнатыла.

Ярсып аккан Идел суларына

Дулкыннарга карап моңайма

Эзләреңә язлар килер диеп

Яшлек кайтыр диеп уйлама.

Ярга каккан тормыш дулкыннары

Йөрәгеңә кагып үтәрләр

Уйларыңны ерак үткәннәргә

Яшлегеңә алып китәрләр

Безгә кадәр аккан күпме сулар

Бездән соң да агып китәрләр

Яшлек кебек калган  гомерләр дә

 Сизелмичә үтеп китәрләр

http://tugantelem.ucoz.ru/metodik/s-lam-tlek_teaery.doc
